
Skandaproktam Shivarahasyabhashah

స్కన్దప్రోక్తం    శివరహస్యాభాషః

- శివరహస్యే జైగీషవ్యస్కన్దసంవాదే   -

నమస్కృత్వాప్రమేయాయ  మహాదేవాయ శమ్భవే ।
దేవీం గజాననం దేవం శైవాచార్యానకల్మషాన్  ॥ ౪॥
మాహేశాంశః ప్రథమతో  నామ్నాసౌ మునిసత్తమ ।
జేగీపవ్య ప్రసాదన్తే  మహేశస్య సమాగమః ॥ ౫॥
గణానాన్దేవసంఙ్ఘానా   మునీనాఞ్చ సమాగమః ।
మయా ప్రసాదితో  దేవస్స్తోత్రవర్యణ   సత్తమ ॥౬॥
కైలాసవర్ణనఞ్చైవ    విచిత్రం  శ్రీమహేశితుః  ।
దేవ్యా మహేశసంవాదః కౌతుకేన నగోత్తమే ॥ ౭॥
చరిత్రం  శివయోస్తత్ర విచిత్రం  భూధరోత్తమే ।
కైలాసేశ్వరపూజా  చ మహేశేన ప్రకల్పనమ్  ॥౮॥
ద్వారప్రాకారరచనా  గణానాం స్థానకల్పనమ్  ।
మమ దేవ్యాశ్చ విప్రేన్ద్ర   గణేశస్య మహాత్మనః ॥౯॥
సహస్రలిఙ్గాధ్యాయఞ్చ   కైలాసస్య  తపః క్రియా  ।
తత్ప్రసాదనమీశేన తన్మౌలౌవసతిస్తథా ॥ ౧౦॥
కైలాసస్యాభిషేకశ్చ  శమ్భునా కల్పితోనగైః  ।
జిజ్ఞాసా  చైవదేవానాన్దేవ్యఃప్రాదుర్భవాత్సురాః    ॥ ౧౧॥
జ్ఞానార్థకథనఞ్చైవ    చాత్మలిఙ్గస్య  పూజనమ్ ।
మాహేశేఽస్మిన్మహేశేనకథాఃప్రోక్తాశ్శివేన  హి ॥ ౧౨॥
దిక్సంఖ్యయామునిశ్రేష్ఠ  కథితోఽయం సహస్రతః  ।
ద్వితీయాంశోభవోనాస్నాతస్మిన్ప్రోక్తంహరేణహి  ॥ ౧౩॥
దేవ్యాశ్చైవ  తపశ్చర్యా మణిద్వీపాగమస్తథా ।
కల్పవాటీరమ్యనీపవనద్వీపోపవణేనమ్ ॥ ౧౪॥

చిన్తామణిమహాసౌధవర్ణనం  శ్రీపురస్యచ  ।
తస్మాత్కైలాసగమనం  కామేశస్య వపుర్ధరః  ॥ ౧౫॥
కామేశయా చ దేవ్యాచ తత్ర నిత్యమవస్థితిః  ।
హిమాచలాగమశ్చైవ  దేవ్యాస్తత్ర గతిర్మునే ॥ ౧౬॥
దూర్వాససోమహిమ్నశ్చ కథనం తత్తపఃక్రియా  ।
ద్వితీయే భవసఞ్జ్ఞేఽత్ర  కథితం శఙ్కరేణహి ॥ ౧౭॥
సహస్రత్రితయేనైవ    శ్లోకసార్ధేన   శఙ్కరః ।
(శ్లోకసార్ధేన   సాహస్రత్రితయేనైవ    శఙ్కరః) ।
హరస్త్రితీయో  దేవేన కథితోంశో మునీశ్వరాః ॥ ౧౮॥
తస్మిన్మునిప్రార్థనయా   వ్యాసేనపరికీర్తనమ్ ।
గాయత్రయాశ్చ  తపశ్చర్యా దేవ్యాగమనముత్తమమ్ ॥ ౧౯॥
గణానామ్ప్రేషణశ్చైచ  తీర్థేశమహిమా  తథా ।
శ్రీశైలమహిమా   చాపి మానసార్చనకల్పనమ్ ॥౨౦॥
జనకస్య చ సంవాదోయాజ్ఞవల్క్యేన  శఙ్కరః ।
పద్మావత్యా రత్ననిధేస్సంవాదః పరమాద్భుతః ॥౨౧॥
తస్పోత్తరార్ధేచాంశస్య  పూజారత్ననిధేస్తథా ।
శివస్య దేవదేవస్య మహాదేవస్య శూలినః ॥౨౨॥
యమలోకస్య వృత్తాన్తో దేశనం శివయోస్తథా ।
సంవాదో భస్మరుద్రాక్షధారణే  మహిమాపి చ ॥౨౩॥
గఙ్గాయా  నర్మదాయాశ్చ వరప్రాప్త్యుపవర్ణనమ్   ।
మాహేశ్వరవ్రతశ్చైవ   వర్ణనం  శ్రీమహేశితుః  ॥౨౪॥
శైవార్చనాదికథనం  శివఢుణ్ఢిచరిత్రకమ్   ।
త్రయస్త్రింశత్సహస్రేణ    సఙ్ఖ్యయా  ప్రోక్త   ఏవహి ॥౨౫॥
చతుర్థశ్శివసఞ్జ్ఞోహి   చాంశస్సాక్షాచ్ఛివోదితః ।
బృహజ్జాబాలధర్మాదికిథనం  దశకస్య హి ॥౨౬॥
భస్మస్ద్రాక్షమహిమా  శివలిఙ్గార్చనస్య  చ ।

మహిమా శివభక్తానాం శైవానాం  భోజనేఽపిచ ॥౨౭॥
శివక్షేత్రనివాసస్య  కథనం బిల్వపూజనాత్ ।
పూజాప్రభావకథనం  తస్మిన్నంశే ప్రకీర్తితమ్   ॥౨౮॥
చతుస్సహస్రతస్సఙ్ఖ్యా   దేవదేవోదితా శుభా ।
భర్గోనాన్నా  పఞ్చమాంశః కథితోఽత్రశివేనహి  ॥౨౯॥
జ్యోతిర్లిఙ్గద్వాదశానాం   మహిమా తత్ర కీర్తితః  ।
వామదేవోపదేశశ్చ శ్రుతిసిద్ధాన్త    కీతేనమ్ ॥ ౩౦॥
గఙ్గాసాగరమాహాత్మ్యం  ప్రభాసే  పుష్కరస్యచ ।
హరిద్వారప్రభావశ్చ  బిల్వమూలార్చనస్య చ ॥ ౩౧॥
సహస్రనామకథనన్దేవదేవస్య   శూలినః ।
మహిమా దేవదేవేన కథితోఽస్తి విశేషతః ॥ ౩౨॥
శివాయైషట్సహస్రోఽన్ర   కథితో మునిసత్తమ ।
శఙ్కరాంశస్తతష్షష్ఠో  దిక్సఙ్ఖ్యా  క్రమసఙ్ఖ్యయా   ॥ ౩౩॥
కథితశ్శ్రీమహేశేన తస్మిన్రుద్రోపవర్ణనమ్    ।
శివలిఙ్గార్చనస్యాపి  భస్సరుద్రాక్షధారిణామ్  ॥ ౩౪॥
మహిమా శామ్భవానాఞ్చ కథితో విస్తరేణహి ।
నిదాఘఋభుసంవాదష్షష్ఠాంశో   జ్ఞానవిస్తర  ॥ ౩౫॥
ఉగ్రో నామ్నా సప్తమోఽత్ర కథితశ్శంకరేణ హి ।
దేవస్య దేవ్యా సంవాదో నామసాహస్రకీర్తనమ్   ॥ ౩౬॥
అవిముక్తప్రశంసా  చ శతర్చనతపఃక్రియా  ।
నామ్నామష్టోత్తరాఖ్యానం   మహిన్నమథవేహరేః ॥ ౩౭॥
పుష్పదన్తమహిమ్నాఖ్యకథనం తత్ర సత్తమ  ।
కాటకోటరజాఖ్యానం క్షేత్రాణాం  మహిమా తథా ॥ ౩౮॥
శ్రీశైలస్యారుణాద్రేశ్చ    తథావృద్ధాచలస్యచ  ।
శ్రీభీమద్దక్షిణకైలాసమాహాత్మ్యపి    విస్తరాత్ ॥ ౩౯॥
పుణ్డరీకపురస్యాపి  కాఞ్చయాశ్శ్రీమహిమాద్భుతః ।
కుమ్భఘోణప్రశంసాచతథామధ్యార్జునస్య   చ ॥ ౪౦॥

చతుర్దశసహస్రేణ   కథితోఽత్రశివేనహి  ।
భీమోఽష్టమోమహాంశోఽత్రకథితోవిస్తరేణహి   ॥ ౪౧॥
దిఙ్నాగసఙ్ఖ్యయా  చైవ  సహస్రేణ  మునీశ్వర ।
పాతాలలోకలిఙ్గానాం  మహిమాకథనమ్మునే ॥ ౪౨॥
శ్రీహాటకేశమహిమా  శేషస్యాతత్రతపఃక్రియా   ।
ప్రసాదశ్చ  మహేశేన తస్య భూభారధారణే ॥ ౪౩॥
సదాశివోంశో నవమస్తస్మిఞ్ఛమ్భోఃకథానమ్ ।
శివేనోక్తం మహాదేవ్యై  నామసాహస్రముత్తమమ్  ॥ ౪౪॥
కలౌ శైవసమాచారప్రమాణేన   విముక్తిదమ్ ।
ఈశ్వరాంశోఽత్ర దశమో దశధర్మానుకీర్తనమ్ ॥ ౪౫॥
బిల్వార్చనం రుద్రజపః  పఞ్చాక్షరమహోదయః ।
శివలిఙ్గార్చనస్యాపి  భస్సరుద్రాక్షకీర్తనమ్  ॥ ౪౬॥
శామ్భవానాం శివక్షేత్రేశైవభక్తార్చనన్తథా   ।
శివనామ్నస్స్మృతేశ్చాపి దశమే మహిమాతు యః ॥ ౪౭॥
తస్మిన్ప్రకీర్తితోవిప్రశఙ్కరస్యాఖ్యసఙ్ఖ్యయా    ।
ఏకాదశో మహాదేవః ప్రోక్తోంశశ్శమ్భునాతదా  ॥ ౪౮॥
మన్నేత్రక్రమసఙ్ఖ్యయాతశ్శివపూజాక్రమాత్మకః     ।
అభిషేచనికానాఞ్చ ఫలం పుష్పేషుకీర్తనమ్ ॥ ౪౯॥
భక్తీనాన్దశకానాఞ్చ  కీర్తనం పూజనే తథా ।
మునిసఙ్ఖ్యయా  గ్రన్థతశ్చ   ఈశో నామ్నాత్ర ద్వాదశః ॥ ౫౦॥
శివనామ్నాం సహస్రస్య  కీర్తనం  తత్ర కీర్తితమ్  ।
ప్రసాదర్శంకరస్యాపి  మమైవానుగ్రహాత్మకః   ॥ ౫౧॥
శివరత్నాకరకథామాహాత్మ్యం మునితోషణమ్ ।
ఏతదధ్యాయసాహస్రైః  కీర్తితం  శ్రీశివేన  హి ॥ ౫౨॥
దేవ్యై  దేవేన కథితం రహస్యం శివసమ్మతమ్ ।
సదాశివసమో దేవో నాస్తి లోకత్రయేష్వపి  ॥ ౫౩॥
తథా శివరహస్యేన తుల్యమన్యన్నవిద్యతే ।
శైవసారమహారత్నరకోశోఽయం  మునిసత్తమ ॥ ౫౫॥

4 sanskritdocuments.org



స్కన్దప్రోక్తం    శివరహస్యాభాషః

పుణ్యోఽయం పావనశ్చాయం భక్తిసారకథాశ్రయః  ।
సంసారాయాసధర్మాణాం కథనేన వివర్జితమ్  ॥ ౫౬॥
వర్ణాశ్రమవిచారాదికథాశ్రమవివర్జితః     ।
అత్యాశ్రమోక్తధర్మాణామాకరోఽయం  మహామునే ॥ ౫౭॥
నానాకథాసుధాశ్శైవాః  పరమానన్దనిర్భరాః  ।
దేవ్యై  దేవేన కథితాశ్శతసాహస్రతోఽధికాః  ॥ ౫౮॥
భక్తైశ్శ్రావ్యోఽయమతులశ్చేతిహాసవరోత్తమః  ।
శైవసారకథారత్నం  సర్వస్వోఽయం మునీశ్వరాః ॥ ౫౯॥
స్కన్దే గజాననే గౌర్యాం యథాప్రీతిర్మహేశితు  ।
తథా శివరహస్యేఽపి గోప్యం గోప్యమిదం శుభమ్ ॥౬౦॥
నదేయం నైవ  వక్తవ్యమాదౌ  తేభ్యస్త్వయా మునే ।
శప మత్పదయోర్విప్ర నచేన్మూర్ధాద్య  తే పతేత్ ॥౬౧॥
వేదాన్తసారసర్వస్వం శివభక్తిప్రకాశకమ్  ।
దేయం భక్తాయ విప్రాయ  పుత్రాయాత్యన్తరాగిణే  ॥౬౨॥
వక్తవ్యమనహంకారచిత్తాయాత్మగుణాయ చ ।
శైవాయ  శమ్భోరుత్కర్షభక్తియుక్తాయ   తే మునే ॥౬౩॥
సంవత్సరోషితాయత్వం భక్తాయాన్తేనివాసినే ।
త్రిణేత్రచిన్తాపాత్రాయ    నాన్యస్మై  సత్యముచ్యతే ॥౬౪॥
॥ ఇతి శివరహస్యాన్తర్గతే  మాహేశ్వరాఖ్యే స్కన్దప్రోక్తం    శివరహస్యాభాషః ॥
- ॥ శ్రీశివరహస్యమ్  । మాహేశ్వరాఖ్యః ప్రథమాంశః  । అధ్యాయః ౧౧ -

జైగీషవ్యస్కన్దసంవాదే   ద్వాదశాంశసఙ్ఖ్యాకథనమ్  । ౪-౬౪॥
- .. shrIshivarahasyam . mAheshvarAkhyaH prathamAMshaH . adhyAyaH 11 -

jaigIShavyaskandasaMvAde dvAdashAMshasankhyAkathanam . 4-64..

Notes:

Skanda స్కన్ద details to Jaigīṣavya జైగీషవ్య  about the contents of the Text of the Śiva-

Rahasyam శివరహస్యమ్ that comprises of Twelve Sections - Dvādaśāṁśaద్వాదశాంశ
that are named sequentially as Māheśaḥమాహేశః, Bhavaḥ భవః, Haraḥహరః, Śivaḥ శివః,

Bhargaḥ భర్గః , Śaṅkaraḥ శఙ్కరః, Ugraḥ ఉగ్రః , Bhīmaḥ భీమః, Sadāśivaḥ సదాశివః, Īśvara
ఈశ్వర, Mahādevaḥమహాదేవః and Īśaḥఈశః.

